
PRIJEDLOG

Na osnovu člana 14. stav 4. Zakona o eksproprijaciji („Službene novine Federacije BiH“, br. 70/07 i 36/10) i člana 32. Statuta Općine Velika Kladuša („Službeni glasnik Općine Velika Kladuša“, br. 12/11), Općinsko vijeće Općine Velika Kladuša, na _____ sjednici održanoj dana _______ donijelo je

O D L U K U
o utvrđivanju javnog interesa
1.  UTVRĐUJE SE da je od javnog interesa optimizacija pristupne mreže  Šumatac – FTTC Purići, općina Velika Kladuša, te da se u tu svrhu za potrebe korisnika eksproprijacije BH Telecom d.d. Sarajevo, može pristupiti nepotpunoj eksproprijaciji, ustanovljenjem prava služnosti, postavljanje kablovskih okana i polaganje zaštitnih cijevi sa telekomunikacionim kablovima koji su prema Geodetskom elaboratu predviđeni na zemljištu:
- dio u površini od 15m2 k.č. br. 1310/2 „Ograda“, oranica/njiva 6. klase, površine 1162 m2, upisano u Pl. 610 k.o. Todorovo i z.k. ul. br. 500 k.o. SP_Todorovo, kao posjed i vlasništvo Selimanović Zeće Ćamil sa dijelom 1/1;
- dio u površini od 35m2 k.č. br. 1292 „Čanak“, nekategorisani put, površine 3736 m2, upisano u PL. br. 100 k.o. Todorovo kao posjed DR SV Javno dobro putevi sa dijelom 1/1, što po starom premjeru odgovara k.č. 1103/5 Lokalni put, pov. 2900 m2, upisano u z.k. ul. 2. SP _Todorovo kao vlasništvo Javno dobro sa dijelom 1/1;
- dio u površini od 496m2 k.č. br. 2750 „Gornji Purići - Koplje“, nekategorisani put, površine 8085 m2, upisano u PL 100 k.o. Todorovo kao posjed DR SV Javno dobro putevi sa dijelom 1/1, što po starom premjeru odgovara k.č. 1106 Lokalni put, pov. 1100 m2, upisano u z.k. ul. br. 2. SP _Todorovo kao vlasništvo Javno dobro sa dijelom 1/1; 
- dio u površini od 151 m2 k. č. br. 2759  „Grad put Vejinac“ Lokalni put,  površine 40970 m2, upisano u PL 100 k.o. Todorovo kao posjed DR SV Javno dobro putevi sa dijelom 1/1, što po starom premjeru odgovara k.č. 1175/1“Gradska cesta“ Lokalni put, pov. 764m2, upisano u z.k. ul. br. 2. SP _Todorovo kao vlasništvo Javno dobro sa dijelom 1/1;
- dio u površini od 112 m2 k.č. br. 2760 “, Vel. Kladuša put  Cazin, Regionalni put, površine 36076 m2 , upisano  u PL 100 k.o. Todorovo kao posjed DR SV Javno dobro putevi Todorovo sa dijelom 1/1, što po starom premjeru odgovara k.č.1021/18 Cesta“ Magistralni put, pov. 5390 m2 i k.č. 1072/1 „Cesta“ Magistralni put, pov. 28900 m2,  sve upisano u z.k. ul. br. 2. SP _Todorovo kao vlasništvu Javno dobro sa dijelom 1/1; 

- dio u površini od 10 m2 k.č. br. 1558  „Vejinac“, nekategorisani put, površine 1184 m2, upisano u PL 100 Todorovo kao posjed DR SV Javno dobro putevi sa dijelom 1/1, što po starom premjeru odgovara dio k.č. 1086/2 „Hadžanska luka“, livada, pov. 3370 m2, upisano u z.k. ul. br. 975 k.o. SP _Todorovo kao državno vlasništvo sa dijelom 1/1. 

2. Nakon donošenja ove odluke i njene objave u „Službenom glasniku Općine Velika Kladuša“, korisnik eksproprijacije je obavezan u skladu sa članom 21. i 24. Zakona o eksproprijaciji („Službene novine Federacije BiH“, broj: 70/07 i 36/10), podnijeti prijedlog za nepotpunu eksproprijaciju, ukoliko prethodno sa vlasnikom nije zaključio sporazum o naknadi za isto, u skladu sa odredbama člana 23. i 26. Zakona o eksproprijaciji („Službene novine Federacije BiH“, broj: 70/07 i 36/10).
O b r a z l o ž e nj e
Dioničko društvo BH Telecom  d.d. Sarajevo, zastupano po ovlaštenom zastupniku Energoinvest d.d. Sarajevo, putem nadležne službe dana 13.04.2021. godine Općinskom vijeću Općine Velika Kladuša, dostavilo je prijedlog za utvrđivanje javnog interesa za nepotpunu eksproprijaciju nekrertnina u svrhu optimizacije pristupne mreže Šumatac – FTTC Purići, općina Velika Kladuša.
Predlagač eksproprijacije je uz prijedlog dostavio slijedeću dokumentaciju:

· Urbanistička saglasnost broj: 03-23/1-1888/18 od 11.06.2019.godine
sa urbanističko-tehničkim uslovima,
· Rješenje o produženju Urbanističke saglasnosti broj: 03/1-23/1-1888/18 od 08.09.2020.godine,

· Geodetski elaborat broj: 130_E_04/21 od 01.04.2021. godine, izrađen od strane FotoGeo d.o.o. Velika Kladuša,
· Posjedovni listovi i  zemljišnoknjižni izvadci,
· Situacija terena,

· Punomoć
Razmatrajući prijedlog i dostavljene priloge, utvrđeno je da je prijedlog za utvrđivanje javnog interesa podnesen u skladu sa odredbama člana 16. Zakona o eksproprijaciji („Službene novine Federacije BiH“, broj: 70/07 i 36/10), te da je optimizacija pristupne mreže Šumatac – FTTC Purići, općina Velika Kladuša, od javnog interesa za stanovnike ovog naselja. 
Oredbama  člana 14. stav 4.  Zakona o eksproprijaciji  („Službene novine Federacije BiH“, broj: 70/07 i 36/10) regulisano je da odluku o utvrđivanju javnog interesa za izgradnju objekata ili izvođenje radova na području općine,  donosi općinsko vijeće na čijem se području namjerava graditi objekat ili izvoditi radovi u skladu sa planskim dokumentima  prostornog uređenja.

Optimizacija pristupne mreže bitan je faktor u telekomunikacionom sistemu, te bi se izgradnjom navedene infrastrukture, znatno poboljšali tehnički uslovi za pružanje usluga i kvalitetniju komunikaciju a samim tim, zadovoljile potrebe  korisnika ove  vrste usluga.

 Imajući u vidu značaj i vrijednost navedenog infrastrukturnog objekta, Općinski načelnik Općine Velika Kladuša je podneseni prijedlog ocijenio opravdanim te predložio Općinskom vijeću Općine Velika Kladuša donošenje odluke o usvajanju prijedloga.

Na temelju svega navedenog odlučeno je kao u dispozitivu odluke, a primjenom odredbe člana 14. Zakona o eksproprijaciji  („Službene novine Federacije BiH“, broj: 70/07 i 36/10).

POUKA O PRAVNOM LIJEKU: Protiv ove odluke, shodno članu 222. stav 5. Zakona o upravnom postupku („Službene novine Federacije BiH“, broj 2/98 i 48/99) ne može se izjaviti žalba, ali se može pokrenuti upravni spor podnošenjem tužbe Kantonalnom sudu u Bihaću, u roku od 30 dana od dana njenog dostavljanja.

 OBRAĐIVAČ





                           PREDLAGAČ

Služba za prostorno uređenje,  imovinsko-pravne i                                        Općinski načelnik                                           
geodetske poslove

